                                                                                                     
               2009 жылдың қыркүйек айының 25-жұлдызында Кеңес Одағының батыры Қ.Камзиннің 
 90 жасқа толуына орай «Тірі болса, 90 жасқа келер еді» атты облыс деңгейінде әскери-спорттық эстафета  Павлодар қаласы №19 жалпы орта білім беру мектебінде өтті. Қалалық Білім беру бөлімі басшылығында ұйымдастырылған бұл  шараға қала мектептерінен 30 команда және облыс мектептерінен 3 команда қатысты. Аталмыш іс-шараның қадірлі қонақтары  қатарында Қалалық білім беру бөлімінің әдіскері Қадырбек Сатыбалдинұлы Раисов, Қалалық Білім беру бөлімі бастығының орынбасары Стелла Аманқызы Пятковская, «Нұр-Отан» ХДП Павлодар қалалық филиалының өкілі Алтынай Жұмажанқызы Искакова, «Қазақстан электролиз заводы» АҚ Вице президенті, Облыстық маслихаттың депутаты, «Құрмет» орденінің кавалері Жұмабек Жүкенұлы Камзин, Қалалық Қорғаныс басқармасы комиссары Асхат Бақытұлы Кнышев және де Павлодар Қалалық ішкі саясат бөлімі жастар секторының меңгерушісі Айнұр Нұрахметовалар болды.

       Әскери-спорттық шара №19 жалпы орта білім беру мектебінің спорт алаңында ұйымдастырылды. Екі бөлімнен тұратын мазмұнды ұйымдастырылған тәрбиелік шара Жалпы салтанатты сап  және әскери оқу-дайындық сабақтарының бірнеше түрлерінен ұйымдастырылған сайыстарды қамтыды.

       Бірінші бөлімде салтанатты түрде ҚР –ның туы енгізіліп, сайыс алдында жас қырандарға жігер беретін ҚР-ның әнұраны орындалды. «Нұр-Отан» ХДП Павлодар қалалық филиалының өкілі Алтынай Жумажанқызы Искакова Қ.Камзиннің  90 жасқа толуына орай «Тірі болса, 90 жасқа келер еді» тақырыбындағы баяндама оқыды және Қазақстан Республикасының мемлекеттік  туын мектепке сыйлық ретінде тарту етті. Сосын Құрмет» орденінің кавалері Жұмабек Жүкенұлы Камзин өскелең ұрпақты патриоттық сезімге баулып, отансүйгіштікке, адамгершілікке, салауаттануға тәрбиелейтін осындай игі шаралардың орны ерекше екендігін атап өтіп, ұйымдастырушы топқа ерекше ықыласын білдірді. Сонымен қатар  №19 мектептің Алғашқы әскери дайындық кабинетіне ҚР бас қолбасшысы Н.Ә. Назарбаевтың  портретін тарту етті.

        Екінші бөлімде әскери оқу-дайындық сабақтарының бірнеше түрлерінен ұйымдастырылған төмендегідей сайыстар өткізілді: 

-кедергі бөгеттер;

-граната лақтыру;

-кермеде тартылу;

-оқсауытты ажырату;

-АК жартылай бөлшектеу және жинау;

-нысанаға оқ ату;

-100м қашықтыққа жүгіру.

        Сайыс барысында әрбір топтың сырт келбеті, саппен жүрісі, нақышымен ән орындау қабілеттері және әрбір қатысушының шапшаңдығы, ширақтығы ерекше сынға алынып бағаланды. №19 мектеп командасы осы сайыста ІІ орынға ие болды. 11 «а» сынып оқушылары Зейкенов Нұрсұлтан «АК жартылай бөлшектеу және жинаудан», Темірбеков Азамат «Оқсауытты ажыратудан», Ғаббасов Алтынбек «Кермеде тартылудан», Ботаев Алтынбек «Кедергі бөгеттерді» 30 секинтта жүгіріп өткені үшін І орынды иеленді.
         Әскери спорттық сайыс қатысушыларына №19 мектептің өнерлі жастары өздерінің құлақ құрышын қандырар әсем әндері мен мың бұралған билерді қамтыған мерекелік концертін ұсынды.          

         Егеменді  Қазақстанның өсіп - өркендеуіне әрбір азаматтың үлес қосуында өзіндік мәні бар осындай аумақты шараларды ұйымдастыру - бүгінгі күннің негізгі мақсаты. Бұл ұлы істе дәстүрлі түрде жылда өзінің  қомақты үлесімен  жан-жақты ұйымдастырып,  қала ,облыс деңгейіндегі мектептердің басын жұмылдыра біріктіріп отырған №19 жалпы білім беру мектебінің директоры Б.Ғ.Суханкулова мен АӘД мұғалімі, жоғары санаттағы ұстаз, майор 

А.С. Сыздыков екені даусыз.

Қаламқас Байдуллақызы Шулбаева ,

Тәрбие жөніндегі директор орынбасары



Облыстық әскери-патриоттық сайыс


№19 жалпы орта білім беру мектебінде өтті.


25.09.2009 жыл.








